
Уступнае слова 
 
Кожны раён Беларусі багаты на значныя імёны. Для 

Полацка гэта перш за ўсё Cкарына. Для Турава – К.Тураўскі. 
Для Нясвіжа – Радзівілы і г.д. Кім жа багаты гэты край, 
Камянеччына? Адразу у галаву прыходзіць толькі Белая вежа 
(Камянецкі стоўп) і аніякіх імёнаў. Але калі прыслухацца да 
шэпту беларускай гісторыі, то можна пачуць пра розных 
вядомых і крыху забытых людзей, якія тым ці іншым чынам 
пакінулі значны след у летапісе нашага народа. 

Гэтая праца прысвечана менавіта такім людзям, лёс якіх у 
той ці іншай ступені звязаны з нашым родным кутам. Адны з іх 
тут нарадзіліся, другія па волі лёсу трапілі ў іншыя краіны і 
праславіліся там, трэція – чужаземцы, якія знайшлі тут сваю 
радзіму. 

На працягу XIII – XIV ст.ст. Камянеччынай валодалі то 
галіцка-валынскія князі (менавіта галіцка-валынскі князь 
Уладзімір Васількавіч загадаў майстру Алексе пабудаваць вежу 
– Камянецкі стоўп), то літоўскія князі. У 1382 г. Камянеччынай 
валодаў польскі кароль Януш Мазавецкі, а з канца XIV ст. 
Камянеччына ўваходзіць у склад Вялікага княства Літоўскага. 
Наш родны кут быў у цэнтры многіх падзей, на што вялікую 
ролю адыграла геаграфічнае становішча. Тут праходзіла дарога, 
якая злучала г.Кракаў і г.Вільню. Праз гэтыя землі праходзіў і 
шлях ў Расію. І гэта растлумачвае тое, чаму тут часта спыняліся 
польскія каралі і вялікія князі літоўскія.  

Акрамя таго, вядомыя гістарычныя постаці былі ў нашым 
краі, дзякуючы і Белавежскай пушчы. Гэта было улюбёнае 
месца каралеўскіх і княжацкіх паляванняў. 

Усё гэта значыць, што лёс многіх добра – і малавядомых 
сёння гістарычных асоб, так ці інакш звязаны з гэтымі землямі. 

Лёс кожнай асобы няпросты і складаны. Аднак яны 
пакінулі свой непоўторны след у гісторыі. Мы запрашаем вас 
зрабіць падарожжа па стагоддзях (з XIII па XX ст.ст.) і 
пазнаёміцца бліжэй з гэтымі гістарычнымі асобамі. 

І. Высокае і яго знакамітыя асобы. 
 
Пачнем падарожжа канешне з нашага роднага горада –  

Высокае. Сёння гэта невялічкі гарадок у Камянецкім раёне, але 
якая багатая гісторыя ў яго, як шмат знакамітых і выдатных 
людзей звязаны сваім лёсам з ім. 

Пісьмовыя крыніцы гавораць нам аб тым, што яшчэ ў XIV 
ст. тут праездам на Русь затрымліваўся вялікі князь літоўскі, 
гаспадар ВКЛ – Гедымін. Гэтыя мясціны прывабілі яго сваім 
маляўнічым выглядам. У гісторыі Гедымін разгледжваецца як 
асоба, якая сваё жыццё прысвяціла ўмацаванню ВКЛ, 
пашырэнню яго межаў. Менавіта ён далучыў большую частку 
беларускіх зямель да сваёй дзяржавы, менавіта ён заснаваў 
сталіцу ВКЛ – Вільню, менавіта ён праславіўся сваёй 
талерантнасцю да розных народаў і веравызнанняў. 

Пра гісторыю нашага горада ў XIV – XV ст.ст. няма амаль 
што звестак. У XVI ст. гістарычныя крыніцы расказваюць ужо 
нам пра шматлікую колькасць гаспадароў Высокага, 
пачынаючы з сям’і маршалка ВКЛ Яна Храптовіча. Потым 
горадам валодалі Пяткевічы, Едкавічы, Хлявіцкія, Трызны, 
Войны. Пачынаецца 
новае жыццё Высо-
кага. 

Усе гэтыя 
магнацкія роды былі 
вядомыя ў Еўропе. 
Але самы значны 
след ў гісторыі гора-
да пакінулі Сапегі, 
якія валодалі гэтымі 
землямі больш за 150 
год. Першым прад-
стаўніком Сапегаў у 
Высокім быў Павел 
Сапега, які ў 1647 г. 
купляе за 60 тыс. 
злотых сам горад разам з вёскамі Лумна, Cвіцічы, Расна і інш. у 

Замак Сапегаў 

Андрэя Войны. Сучаснікі называлі Паўла Сапегу “вызваліцелем 
Літвы”. 

Ён з’яўляўся ўдзельнікам шматлікіх войн. Павел вельмі 
шпарка ўздымаўся па кар’ернай лесвіцы. У 1646 г. ён – віцебскі 
ваявода. Але вялікую ролю Павел Сапега адыграў як абаронца 
сваёй зямлі ў руска-польскай вайне (1654 – 1667 г.г.). Менавіта 
ён збірае на Берасцейшчыне на ўласныя грошы войска, каб 
абараніць гэтыя землі і ад рускага цара, і ад польскага, і ад 
шведскага каралёў.  

Жорсткая бітва адбылася на р. Лясная, якая працякае 
праз Камянецкі раён. Сапега стрымаў наступ рускіх войск. 

Потым былі і іншыя шматлікія бітвы. Людзі кажуць, што 
калі б не было Сапегі і яго жаўнераў, невядома, ці не расцягнулі 
б землі ВКЛ непрыяцелі. Ён выратаваў гэтыя землі ад ворагаў. 
На жаль да перамогі (1667г.) ў гэтай вайне ен не дажыў і памёр 
у Ружанах у 1665 г. 

Пасля яго смерці горадам валодаў яго сын Бенядзікт. А 
вось гэтаму чалавеку гараджане абавязаны тым, што па яго 
просьбе ў 1671 г. маёнтак атрымлівае дазвол на штогадовыя 
кірмашы, будуюцца гандлёвыя рады. 
Праўда тады, кірмашы праводзіліся ў в. 
Расна. Але сын Бенядзікта Міхаіл, 
наступны ўладальнік горада, дабіўся права 
праводзіць кірмаш у самім горадзе 
Высокае ў дзень святога Якуба. Маючы 
конны полк Сапега расстаўляў сваіх 
салдат на ўсіх дарогах і накіроўваў купцоў 
у Высокае. У выніку кірмашы ў Расне 
загінулі, а ў Высокім – ўкараніліся. Жыццё 
ў Высокім пачынае бурліць. 

Горад абавязаны Сапегам і росквітам 
сельскай гаспадаркі і першай 
прамысловасці. Тут, менавіта імі, быў 
створаны конны завод, працавала 
флатылія. 

Вядома, што на працягу 1794–1797 г.г. 
Францыск Сапега пачаў бурны гандаль паміж Высокім і 

Герб г.Высокае 

Гданьскам. Усе тавары перавозіліся рачнымі судамі. Дзякуючы 
яму, тут з’явіліся шкло, жалеза, пруская соль, англійскае піва, 
французкае віно. 

Трыба адзначыць, што яшчэ ў 1678 г. Сапегі пабудавалі 
тут трохпавярховы палац-замак на правым беразе р. Пульвы, 
на ўзгорку, які, паводле падання, насыпалі туркі. У гэтым замку 
Сапегі жылі аж да пажару 1748 г., які знішчыў галоўны 
будынак.  

Нельга не ўспомніць і пра жанчыну, якая ў 1815 г. каля 
старога замка будуе новы палац. 
Гэтая жанчына – вядомая 
прыгажуня к XVIII ст., з роду 
Патоцкіх, дачка ваяводы рускага, 
генеральнага маршалка Паргавіц-
кай канфедэрацыі Станіслава 
Патоцкага – Пелагея. Яна атрымала 
добрую мастацкую адукацыю. У 
1793 г. у Гродна выйшла замуж за 
Францішку Сапегу, сына канцлера 
вялікага літоўскага Аляксандра 
Міхаіла Сапегі. Адразу ж пасля 
вяселля разам з мужам Пелагея 
выехала ў Дзерэчын, які хутка 
набыў еўрапейскую славу дзякуючы 
пабудаванаму палацу. 

Яна адкрыла там салон, які 
наведвалі вядомыя асобы, спрыяла 

развіццю мастацтваў, была заканадаўцай мод у краі. 
У 1805 г., даведаўшыся, што муж не трымае клятвы 

вернасці, Пелагея запатрабавала развод. У выніку якога 
атрымала мястэчка Высокае і 7 тыс. дукатаў. Вельмі хутка 
потым выйшла за Паўла Сапегу, які быў малодшы яе за 6 гадоў. 

У 1812 г. Павел Сапега падтрымаў Напалеона, выступіў з 
ім у якасці падпалкоўніка французкай арміі супраць Расіі. 
Прымаў удзел у паходзе на Маскву. 

А ў гэты час яго жонка прымала французкіх архітэктараў, 
якія павінны былі спраектаваць родавы палац у Высокім. 

Дзярэчынская Тэрпсіхора 

Аднак тады ажыцявіць задуму не ўдалося. Напалеон адступаў у 
Еўропу, Павел жа забраў сваю сям’ю у Варшаву, дзе яны жылі 
да 1815 г. 

Пасля зноў вяртаецца Пелагея ў Высокае і пачынае 
будаўніцтва палацавага комплексу ў Высокім у стылі 
класіцызму, пашырае межы былога парка. Будаўніцтва 
доўжылася з 1816 па 1820 г.г. Памерла ж Пелагея ў Парыжы ў 
1846 г., паводле сведкаў, аплаканая ўсімі, хто яе ведаў. 
Маладая Пелагея намалявана на дзвюх цудоўных карцінах 
вядомай мастачкі Элізабет Віжэ-Лібрэн, адна з іх – славутая 
“Дзярэчынская Тэрпсіхора”, на якой Пелагея танцуе.  

Яшчэ адзін архітэктурны помнік звязаны з родам Сапегаў, 
а шчыра кажучы з Аляксандрам, канцлерам ВКЛ. Гэта па яго 
загаду ў 1785 г. на паўднёвы захад ад замка ў Марыямпале быў 
пабудаваны манастыр баніфратараў. Пры ім меўся “шпіталь”. 
Гэты манастыр праіснаваў да 1840 г. Будынак гэты мы можам і 
сёння ўба-
чыць па да-
розе Высо-
кае–Мака-
рава.  

Нельга 
не сказаць 
шмат доб-
рых слоў і 
пра наступ-
ную ўла-
дальніцу 
рэзідэнцыі ў 
Высокім – 
Марыю 
Патоцкую, 
чыі дзеці 
былі ўжо 
апошнімі ўладарамі маёнтку. 

Палац графаў Патоцкіх 

У час кіравання маёнтка графіняй Патоцкай, асаблівая 
ўвага надавалася сельскай гаспадарцы. І поспехі не заставілі 
сябе чакаць. 

Маёнтак спецыялізаваўся на вытворчасці элітнага насення 
і дасягнуў у гэтым без перабольшання выдатных вынікаў. 
Гаспадарка займалася амаль выключна вырошчваннем 
сартавога насення збожжа, траў і карняплодаў. Тут вяліся 
даследы па акліматызацыі прывезеных раслін і вывозіліся 
новыя сарты. 

На буйнейшай у XIX ст. Усерасійскай прамысловай і 
мастацкай выстаўцы 1896 г. у Ніжнім Ноўгарадзе Патоцкую 
ўдастоілі вышэйшай ўзнагароды – права адлюстравання на 
сваёй прадукцыі дзяржаўнага герба. 

У 1897 г. ужо на Кіеўскай прамысловай і 
сельскагаспадарчай выстаўцы Патоцкая экспанавала дзесяць 
сартоў азімага жыта, восемь сартоў азімай пшаніцы, трыццаць 
сартоў аўса, дзесяць сартоў ячменю і г. д. Патоцкая была 
ўдастоена вышэйшай узнагароды – ганаровага водгуку 
Кіеўскага таварыства сельскай гаспадаркі.  

Не меньшым поспехам прадукцыя гаспадаркі графіні 
Патоцкай карысталася на міжнародных выстаўках. У 1889 г. 
Парыжская сусветная выстаўка ўзнагародзіла яе залатым 
медалем. У 1893 г. насенне з Высока-Літоўска адправілася ў 
Амерыку, на Сусветную выстаўку ў Чыкага. І зноў – узнагарода. 
А ў 1900 г. Марыя Патоцкая атрымала самую высокую 
ўзнагароду – “Гран-пры” Парыжскай сусветнай выстаўкі. 

Апошнім уладальнікам г. Высокае быў сын графіні – Якаў 
Станіслававіч Патоцкі. Ён рэдка прыязжаў у Высока-Літоўск, 
бо яго пастаянным месцам жыхарства была Варшава. Менавіта 
ён ахвяраваў грошы на набыццё ў Высокаўскую царкву 
вялікага звана. У 1932 г. гэты звон разам з яшчэ двумя быў 
узняты на званіцу. Пры гэтай цэрымоніі прысутнічаў і сам 
граф. На вялікім зване і па гэты час ёсць памятны надпіс ад 
графа Патоцкага.   

З Высокаўскай праваслаўнай царквой, пабудаванай у 
1869г., звязана і царская сям’я Раманавых. У 1886 г.,1 верасня, 
наведаўся сюды рускі імператар Александр ІІІ з імператрыцай 

Марыяй Федараўнай і дзецьмі: будучым імператарам Мікалаем 
ІІ (апошнім рускім царом), вялікімі князьямі Георгіем 
Аляксандравічам і Уладзімірам Аляксандравічам. Царская сям’я 
была ў Высокім праездам у Варшаву.Сёння аб гэтай падзее 
напамінае памятная дошка ў царкве. Разам з простым народам 
ён прастаяў ўсю службу. Згадзіцеся, далёка не кожны  населены 
пункт Беларусі можа ганарыцца такімі знакамітымі гасцямі. 

 
ІІ.   Наш зямляк - Усевалад Ігнатоўскі 

 
Пад нашэпты пушчаў-бораў, 
Пад напевы завірухаў 
Летапісец творыць творы, 
А ты слухай, шчыра слухай. 
    Беглі векі, як ручаі 
    Паміж нашых сцежак, межаў,- 
    Чужаніца байкі баіў, 
    А ен толькі праўду рэжа. 
Як жылі, як вечавалі, 
Як пасля былі ў прыгоне, 
Адаб’е, як у крышталі, 
Летапісец наш сягоння 
    Думкі мудрыя ен піша, 
    Нібы пацеркі з бурштынаў,- 
    Як пазбыцца лішніх крыжаў, 
    Як падпець дабро краіны. 
Вызначае  шлях  наперад- 
Дзе, кудой ісці нам лепей, 
Каб не ўпалі зноў у нерат, 
Каб палон не ашчарэпіў  
    І узбуялі нашы людзі, 
    Пачалі ўвысь голаў высіць… 
    Зручна жыць на свеце будзе, 
    Калі есць свой летапісец! 
 Усевалад Ігнатоўскі 

Гэты верш Янка 
Купала, вядомы бела-
рускі паэт, прысвяціў 
нашаму земляку – 
Усеваладу Макаравічу 
Ігнатоўскаму. Ен на-
радзіўся ў сям’і на-
роднага настаўніка 
19 красавіка 1881 года ў весцы Такары, хрышчаны ў 
Такарскай царкве. І хоць небагата жыла сям’я Макарыя 
Ігнатоўскага, але ж была ў ей абстаноўка духоўнасці, дзецям 
прывівалася любоў да людзей, да ведаў, да роднай культуры.  

Усевалад, старэйшы сын у сям і, атрымаў добрую 
адукацыю. У розныя чаcы вучыўся `y Віленскім духоўным 
вучылішчы, Літоўскай і Магілёўскай духоўных семінарыях. У 
1902 годдзе Ігнатоўскі здае экзамены ў Пяцербургскі гісторыка- 
філалагічны інстытут, студэнтам якога і становіцца. Гэта былі 
непростыя часы для студэнства. Усё часцей моладзь уваходзіла 
у студэнцкія таварыствы сацыял-дэмакратаў, эсераў. 
Выключэннем не стаў і Усевалад Ігнатоўскі. Працягваць 
адукацыю ён быў вымушаны ў Юр еўскім універсітэце. У 1907 
годдзе ў якасці настаўніка працуе ў г. Ладзейнае поле 
Аланецкай губерні.  

У 1911 г. з добрымі вынікамі скончыў Юр’еўскі універсітэт, 
пасля чаго едзе ў Вільню, дзе выкладае гісторыю ў жаночай 
гімназіі. З гэтага часу ён пападае ў цэнтр беларускага 
адраджэнскага руху. 

З 1914 г. У. Ігнатоўскі працуе выкладчыкам гісторыі і 
геаграфіі у настаўніцкім інстытуце .Тут ён стварае культурна-
асветніцкую арганізацыю “Наш край”, якая потым 
ператвараецца ў “Маладую Беларусь”.З гэтага часу Ігнатоўскі 
натхнёна працуе на ніве беларусазнаўства., адбываецца 
станаўленне яго навуковых поглядаў. Што тычыцца яго 
палітычных поглядаў, адзначым, што ў 1920 г. Ігнатоўскі 
стварае Беларускую камуністычную арганізацыю( БКА ). На 
працягу 10 год працаваў сумленна на карысць савецкай ўладзе. 
У1920-1921гг. Ігнатоўскі быў наркомам земляробства БССР, а 

потым да 1926 года - наркомам асветы рэспублікі. З яго імем 
звязана стварэнне першай вышэйшай ўстановы ў БССР- БДУ. 
Тут ён працаваў намеснікам рэктара, дэканам педагагічнага 
факультэта і факультэта грамадскіх навук. Прафесар БДУ, 
першы прэзідэнт Акадэміі навук Беларусі. Але перш за ўсе ен – 
выдатны беларускі гісторык і актыўны дзеяч нацыянальнага 
адраджэння. 

Яму належаць больш за 30 прац, сярод якіх вылучаецца 
“Кароткі нарыс гісторыі Беларусі”. Гэтай кнігай карыстаюцца і 
сенняшнія школьнікі, студэнты, што гаворыць пра многае. 
Безумоўна, яго творы небеспамылковыя. Але відавочна і тое, 
што Ігнатоўскі быў адным з тых, хто адкрыў беларусам іх 
сладаную і цікавую гісторыю. 

У 1930 г. пачалася актыўная крытыка поглядаў вучонага., 
якога абвінавацілі ў дзейнасці і кіраванні неіснуючай 
контррэвалюцыйнай арганізацыі” Саюз вызвалення Беларусі”. 
Яму ставілі ў віну паходжанне з “варожага асяроддзя”, удзел у 
складанні зборніка, прысвечанага юбілею дома Раманавых, 
прыналежнасць да партыі эсэраў ў 1917- 1920гг. 

У 1930 г. У. Ігнатоўскі быў выключаны са складу партыі, 
потым вызвалены з пасады прызідэнта Акадэміі Навук. Стрэл 4 
лютага 1931г., які абарваў яго жыццё, быў выражэннем адчаю і 
пратэсту супраць антынацыянальнай палітыкі на Беларусі.Ён 
стаў адной з першых ахвяр сталінізму на Беларусі. 

Цяжка склаўся і лес яго сваякоў. Два сыны былі растра-
ляны, як ворагі народа, жонка атрымала восем гадоў лагеру. 
Толькі Міхаіл, трэці сын, пазбег такога лёсу, з’ехаўшы з 
Беларусі. 

Сёння яго імя вярнулася да нас. Сведчанне таму і палі-
тычная рэабілітацыя, і ўшанаванне памяці У. М. Ігнатоўскага. 
Так, ў весцы Такары на радзіме вучонага, устаноўлена 
мемарыяльная дошка. Друкуюцца і вывучаюцца шырока яго 
творы. Вельмі прыемна нам зазначыць, што Акадэмія навук 
Беларусі прыняла рашэнне кожныя 5 год праводзіць на 
Камянеччыне навукова-асветніцкія мерапрыемствы ў гонар 
нашага славутага земляка. 

ІІІ.  Беларускі Радзішчаў. 
 

Менавіта так называюць яшчэ аднаго нашага вядомага 
земляка, якім мы можам ганарыцца - Міхаіла Францішка 
Карповіча. Гэта вядомы асветнік, палітычны дзеяч, публіцыст і 
вучоны. Гэты чалавек нарадзіўся ў 1744годзе ў г. Каменце ў 
дробнашляхецкай сям’і. Пачатковую адукацыю атрымяў тут 
жа. Вучыўся потым у Брэсцкім езуіцкім калегіўме (1751-1761 
гг.). Працаваў у Кракаўскай і Віленскай акадэміях прафесарам. 
Выкладаў багаслоўе. Але не толькі займаўся Міхаіл Карповіч 
рэлігійнай філасофіяй. Ен вельмі актыўна прапагандаваў ідэі 
французкіх асветнікаў. Працаваў прафесарам філасофіі і ў 
Варшаве. 

Міхаіл Карповіч адзін з першых на Беларусі выступіў у 
абарону сялян, рэзка крытыкаваў прыгоннае права. Пра гэта 
ен напісаў у сваіх двух тамах “Казанняў”. 

Пісаў вершы з нагоды розных падзей у жыцці мясцовых 
магнатаў. Меў духоўны сан. 

Прапаноўваючы даць адукацыю сялянам, сам быў адным з 
арганізатараў “народных школ” у Беларусі і Літве. Ен жыў у 
цяжкі час для Рэчы Паспалітай, калі ей пагражалі суседнія 
дзяржавы (Прусія, Аўстрыя, Расія) стратай сваей назалежнасці. 

Міхаіл Карповіч – гарачы прыхільнік Канстытуцыі 1791 г., 
якая павінна была ўратаваць Рэч Паспалітую, ліквідаваць 
анархію і г.д. Ен быў адным з патрыетаў, якія да апошняй 
мінуты не пакідалі думак аб 
выратаванні сваей дзяржа-
вы. 

У час паўстання 1794 
года Т. Касцюшкі, ен быў яго 
блізкім паплечнікам і ўвахо-
дзіў у склад паўстанцкага 
ўрада. Яшчэ ў ходзе 
паўстання царскія ўлады 
выдаюць загад аб арэшце 
асветніка – рэвалюцыянера, 
і Карповіч хаваецца ў Тадэвуш Касцюшка 

Варшаве. 
Пасля паражэння паўстання нелегальна жыў у Польшчы 

(на Сувальшчыне). Але і там працягваў асветніцкую справу: 
збіраў вялікую бібліятэку. Там, у 1803 г. ен і памер. 

І хаця імя М.Карповіча сення не надта вядомае шырокаму 
колу грамадства, яго справы навечна захаваюцца ў аналах 
беларускай гісторыі і культуры. 

 
ІV. Рамуальд Траўгут 

 
Есць у Камянецкім раене веска Шостакова. Так вось тут, 

напэўна, мала хто ведае, у 1826 г. нара-
дзіўся вядомы змагар за самастойнасць 
сваей дзяржавы Рэчы Паспалітай, “галоўны 
дыктатар” паўстання 1863-64 г.г., чалавек, 
які сам мэтанакіравана прабіваўся ў 
жыцце і аддаў яго свядома за адраджэнне 
радзімы – Рамуальд Траўгут. 

Веску Шостакова яго бацька атрымаў 
у арэнду. З дзяцінства яго маці, а пасля яе 
смерці бабуля, прывівалі ў Рамуальда любоў 
да каталіцтва, што моцна паўплывала на 
яго характар. 

Вучыўся ў Свіслацкай гімназіі (тут 
адукацыю атрымаў і Кастусь Каліноўскі) , 
якую скончыў у 1842 г. з сярэбраным 
медалем. А потым ен сам без усякай пратэкцыі пракладваў сабе 
дарогу ў жыцці. Ужо ў канцы 1844 г. 18-гадовы юнак 
добраахвотна пайшоў у армію. Прымаў удзел у Крымскай вайне 
1853-56 г.г. Удзельнік абароны Севастопаля 1855 г., дзе кіраваў 
працай па абароннай лініі горада. 

У 1859 г. яго перавялі ў Пяцербург. І тут ен вырашыў 
прысвяціць сябе навуцы. Ен хацеў распрацаваць прыборы, якія 
б маглі выклікаць выбух мін на адлегласці. Ведаў не хапала. І 
таму Рамуальд наведвае  ва ўніверсітэце лекцыі па фізіцы, 
хіміі, сядзіць у бібліятэках. 

     

Рамуальд Траўгут 

Пасля смерці жонкі, у 1861 г. ён пераязджае ў Кобрын, 
пасяліўшыся ў “доме Суворава”, і з 1862 г. пайшоў у адстаўку ў 
чыне інжэнера-падпалкоўніка. Тут ен уладкаваў сваю лаба-
раторыю з чатырма электрычнымі машынамі і займаўся 

навуковымі даследваннямі. 
      У 1863 г. пачынаецца 

паўстанне ў Польшчы супраць 
прыгнету рускага царызму, за 
адраджэнне Рэчы Паспалітай. 
І калі гэтае паўстанне 
дакацілася да Кобрынскага 
павета, пад псеўданімам 
Кракоўскі. ен узначаліў 
паўстанцкі атрад. 

Трэба адзначыць, што 
для Траўгута, чалавека ваен-
нага, не магло быць ілюзій на 
легкі поспех паўстання. Але 
верх узяло пачуцце, пра якое 
потым скажа: палічыў сваім 
абавязкам не шкадаваць сябе 

там, дзе другія ахвяруюць усім. 
Аднак аб’яднаць атрад з 

паўстанцамі Брэсцкага і Пружанскага паветаў не ўдалося. 
Замест некалькіх соцень ен налічваў 180 чалавек. Сілы былі 
няроўныя і ен з дапамогай Элізы Ажэшкі выехаў у Варшаву ў 
ліпені 1863 г. Менавіта пра Траўгута потым скажа гэтая 
знакамітая польская пісьменніца: “Вочы мысліцеля і ўсмешка 
дзіцяці”. 

З кастрычніка 1863 г. ен кіраўнік Народнага Жонда 
(Варшаўскага ўрада), кіраўнік паўстання ці як яго называлі 
“дыктатар”. Для выратавання Радзімы, свабоды, Траўгут 
пакінуў дом, сям’ю, узяў у рукі зброю. Ен пачаў самаахвярную 
працу за ідэю паўстання. Рамуальд абяцаў зямлю сялянам, 
хацеў устанавіць строгую дысцыпліну сярод паўстанцаў. 

Эліза Ажэшка 

Але зімой 1863-64 г.г. па шэрагу прычын паўстанне 
пайшло на спад. 10 сакавіка 1864 г. на эшафоце мужна сустрэў 
смерць “дыктатар Літвы” К.Каліноўскі. Паўстанне было 
падаўлена царскім ўрадам. 

Трэба адзначыць, што ў красавіку 1863 г. у  веску Відамля 
прыязжаў К.Каліноўскі пад прозвішчам Чарноцкага. Тут ен 
наведваў сваю стрыечную сястру. 

Траўгут жа мог выратавацца, выехаць з Варшавы, але ен 
быў не з тых, якія ўцякаюць. Ен, як і К.Каліноўскі вырашыў да 
канца ісці вызначаным шляхам. 

30 сакавіка 1864 г. яго арыштавалі. На дапросах ен не 
выдаў ні воднага імя з удзельнікаў паўстання. Сядзеў у 
Варшаўскай цытадэлі. Да самай смерці яму так і не дазволілі 
сустрэцца з сям’ей. 7 ліпеня яму быў вынесены смяротны 
прыгавор, а 24 ліпеня  прысуд быў выкананы. Ен моўчкі 
сустрэў смерць. 

Царская ўлада патаемна пахавала Траўгута і яго 
паплечнікаў у невядомым месцы, каб Польшча не памятала 
сваіх герояў і іх подвігі не натхнялі новыя пакаленні на 
барацьбу. 

Сення вядзецца яшчэ дыскусія. Хто ен, Рамуальд Траўгут ?  
Польскі герой ці наш ? Але сам дэвіз паўстання гаворыць сам за 
сябе “За нашу і вашу свабоду”, а гэта сведчыць аб тым, што 
кіраўнікі паўстання не аддзялялі а аб’ядноўвалі імкненні 
беларускага і польскага народа ад прыгнету царызма. І калі 
народы вялі сумесную барацьбу, нельга рэзка дзяліць вядомых 
дзеячоў на сваіх і чужых, тым больш, што мы абавязаны з 
павагай адносіцца і да прагрэсіўнай спадчыны суседзяў. 

V.  Воўчын і яго 
знакамітыя гаспадары і 

жыхары 
 

1. Недалёка ад нашага 
горада ёсць веска Воўчын. Гэта 
сёння яна такая малая і 
непрыкметная. І таму цяжка 
ўявіць сябе, што менавіта з ёй 
звязаны быў лёс многіх знака-
мітасцей XVI–XIX ст. Так, гэта 
месца на працягу гэтых ста-
годдзяў з’яўлялась месцам пры-
цягнення і пражывання многіх 
выдатных людзей беларусскага 
і польскага народу. Чаму мы 

гаварым і пра польскі народ? 
Бо гісторыя распарадзілася 
так, што мы, беларусы часта 
жылі з імі ў адной дзяржаве, што наша Камянецчына на 
працягу доўгага часу была пад уладай Рэчы Паспалітай. І таму 
мы, беларусы, маем непасрэднае дачыненне да польскага 
народа, яго гісторыі. Па гэтай жа прычыне незаўсёды можна 
сказаць пра некаторых вядомых і знакамітых людзей, што гэта 
толькі польскі, ці беларускі нацыянальны дзеяч.  

Шмат вядомых на ўвесь свет гаспадароў змяняў Воўчын 
(Салтаны, Гасеўскія, Сапегі, Флемінгі і г.д), але свайму 
росквіту Воўчын абавязаны перш за ўсё віленскаму каштэляну 
(камандзір гарнізона, камандаваў апалчэннем ваяводства) віцэ-
канцлеру ВКЛ – князю Казіміру Чартарыскаму. У 1720г. ен 
купляе Воўчын і пераўтварае яго на культурны і палітычны 
цэнтр. Разам са сваёй жонкай ён надае Воўчыну вялікасвецкі 
бляск. Тут яны прыймалі шматлікіх палітычных і дзяржаўных 
дзеячоў Рэчы Паспалітай, вялі перамовы аб унутраным стане 
дзяржавы. Таму можна сказаць, што палітычнае і свецкае 
жыццё на воўчынскім двары літаральна кіпела. 

Касцёл у в.Воўчын 

Мы можам ганарыцца  і прыналежнасцю да нашай зямлі 
яшчэ аднаго гаспадара маёнтка ў Воўчыне – бацькі будучага 
польскага караля Станіслава Панятоў-
скага. Менавіта ён атрымаў гэта маён-
так, ажаніўшыся на дачцэ Казіміра – 
Канстанцыі. 

Да свайго шлюбу быў ён каштэлянам 
(камандзір ваенных сіл ваявоцтва) 
кракаўскім ваяводай мазавецкім, 
падскарбіем (міністр фінансаў) ВКЛ. Ён – 
удзельнік шматлікіх бітв з Расіяй і Даніяй 
поруч са шведскім каралем Карлам ХІІ. У 
бітвах праявіў сябе храбрым воінам. Пры 
тым, нават двойчы выратаваў жыцце 
шведскаму каралю. Яго поспехі ў 
воінскай справе і палітыцы былі такімі, 
што знайшлі адлюстраванне ў творах 
самаго Вальтера. 

Пасля шлюбу, пакінуўшы палітыч-
ныя і ваенныя справы, асеў у правінцыі – 
у Воўчыне. Станіслаў з ахвотай заняўся 
гаспадарчай дзейнасцю: пабудаваў 7 
вадзяных млыноў, маючы розныя суды 
перавозіў збожжа па р.Пульва, З.Бугу, 
Вісле ў Гданьск на продаж. Разводзіу 
статкі пародзістай рагатай жывёлы і 
каней. 

Станіслаў Панятоўскі быў вельмі 
адукаваным, таму правеў ў сваіх маентках рэформу (адменіў 
так званыя гвалты, зменьшыў колькасць дзен, якія даводзілася 
працаваць на пана). 

Менавіта ён распачаў будаўніцтва цаглянага касцёла за-
мест драўлянага, пабудаванага ў 1639г. гаспадаром Гасеўскім. 

Пры Станіславе Панятоўскім дзверы воўчынскай 
рэзідэнцыі былі шырока адчынены для гасцей. Сюды 
з’язджаліся магнаты і шляхта, яго сваякі і знаемыя. Сярод іх : 
прадстаўнікі роду Сапегаў, Радзівілаў, Скірмунтаў, Білевічаў 

Апошні вялікі князь 
літоўскі і кароль польскі 

Станіслаў Аўгуст 
Панятоўскі 

і інш. Гаспадар веў знакамітыя  палітрэфарматарскія погляды. 
Усе мары яго былі пра выратаванне краіны – Рэчы Паспалітай. 

Менавіта тут, 17 студзеня 1732 г. нарадзіўся ў гаспадара 
сын- Станіслаў Аўгуст, будучы кароль Рэчы Паспалітай. 
Кажуць, што ў тыя дні гадалка ( па некатарым меркаванням 
астролаг) прадсказала, што хлопчык стане каралем. У той жа 
дзень дзіця было тут, у Воўчыне, ахрышчана. Гэта 
прадсказанне падштурхнула сям’ю Панятоўскіх, наперш яго 
маці, стварыць у сваім маентку школу, дзе яна сама таксама 
выкладала. Акрамя таго, сюды запрашаліся самыя вядомыя 
паэты , мастакі, музыканты. Вучнямі гэтай школы былі чатыры 
сыны Канстанцыі, дзве дачкі, а таксама некалькі юнакоў з 
іншых вядомых сем’яў, у тым ліку вядомы Антоній Тызенгаўз. 
Аб якасці навучання сведчаць вынікі: старэйшы сын стаў 
каронным падкаморыем (узначальваў суд, які разбіраў 
зямельныя пытанні), Андрэй - аўстрыйскім генералам, Міхал – 
епіскапам і кардыналам Польшы, Тызенгаўз – рэфарматарам.  

У 1744 г. (па некатарых данных – 1738 г.) Воўчын змяняе 
свайго гаспадара, бо Станіслаў Панятоўскі прадае маентак 
сайму швагру- князю Міхаілу Чартарыскаму,  канцлеру ВКЛ, 
міністру, выдатнаму палітыку. Калі Станіслаў Панятоўскі быў 
добрым гаспадаром, то Міхаіл Чартарыскі – цудоўным. Ен 
часта і ахвотна жыў у Воўчыне. Ен пачаў будаваць тут  
сапраўдную рэзідэнцыю, выкапаў штучнае возера, разбіў 30-
гектарны парк і г.д. Меў Міхаіл і свой тэатр. Трэба было з 
гонарам адзначыць, што ў XVIII стагоддзі гэты тэатр у Воўчыне 
быў першым і апошнім прафессійным тэатрам на 
Камянеччыне. 

Прыблізна з 1775 г. уладальнікам  Воўчына становіцца 
Адам Казімір Чартарыскі. Ен рэдка бываў у сваім маентку. 
Але менавіта пад час яго панавання ў рэзідэнцыі, быў 
запрошаны загадчыкам славутай воўчынскай бібліятэкай 
цудоўны матэматык – Сімон Пьюільер. Трэба адзначыць, што 
гэты чалавек з’яўляўся аўтарам першых польскіх падручнікаў 
арыфметыкі, алгебры і геаметрыі. Гэта быў цудоўны чалавек, 
які працаваў на нашай камянецкай зямлі. 

Чым жа праславіўся Адам Чартарыскі ў гісторыі? 
Аказваецца, што яго лес моцна быў звязаны з расійскай 
гісторыяй, бо ў той час гэтая частка Рэчы Паспалітай адыйшла 
ў выніку трох падзелаў да Расіі. Адам стаў міністрам замежных 
спраў Расіі, а з 1805г, – сенатарам. Гэта ён заключыў саюз Расіі 
з Англіяй і Аўстрыяй. 

Але больш за ўсе хочацца затрымацца на асобе, звязанай з 
вескай Воўчын, а значыць і ўвогуле з камянецкай зямлей, 
наконт якой і па сённяшні дзень пішацца вельмі неадназначна. 
Гісторыкі розных краін у розныя часы даюць гэтай асобе часта 
вельмі палярныя ацэнкі. З аднаго боку ён – чалавек, які не меў 
цвердай каралеўскай рукі і каралеўскіх якасцей, і быў 
слабавольным, быў марыянеткай у руках расійскай 
імператрыцы Кацярыны ІІ. З другога боку ен – рэфарматар, 
мецэнат. А перыяд яго праўлення ( 31 год) называлі часта 
ўваскрашэннем навук.  

Большасць палякаў да апошняга часу лічылі яго 
здраднікам і “забойцам” суверэнітэту Рэчы Паспалітай. Хто ж 
гэта такі? Усе гэта пра Станіслава Аўгуста Панятоўскага . А 
пры чым тут наша камянецкая зямля? Нагадаем, што менавіта 
на гэтай зямлі, роднай для нас, гэты чалавек нарадзіўся на 
свет, хрысціўся і вырас. Тут, у маентку Воўчын, складваўся 
характар будучага і апошняга караля Рэчы Паспалітай. 

Калі яму было ўсяго 20 гадоў Станіслаў Панятоўскі быў 
ужо выбраны ў сейм ад брэсцкага павета, дзе звярнуў увагу на 
сябе сваім  уменнем гаварыць.  

З 1755 г. – ен стольнік ВКЛ, потым працаваў  
надзвычайным паслом Рэчы Паспалітай у Расіі. У гэты ж час 
блізка сышоўся з расійскай імператрыцай Кацярынай ІІ і нават 
стаў яе фаварытам.  

А 7 верасня 1764 г. Станіслаў Аўгуст  выбраны быў 
каралем Рэчы Паспалітай. Кажуць, што вялікую ролю ў яго 
выбранні адыграла Кацярына ІІ, якая добра ведаўшы яго 
характар, была ўпэўнена, што праз такога караля можна легка 
ўдзейнічаць на справы ў Польшчы. Каранаваўся ў Варшаве. 

Стаўшы каралем, вялікую ўвагу надаваў развіццю 
мастацтва  і навуцы, за што яго і называюць мецэнатам. Есць 



 20 
 
 

звесткі, што ў 1775 г. Станіслаў Аўгуст быў праездам на 
камянецкай зямлі. Мясцовая шляхта і мяшчане скардзіліся на 
тое, што гандаль знаходзіцца ў заняпадзе, мяшчане ў Камянцы 
задушаны падаткамі. І калі кароль вярнуўся ў Варшаву, ен 
выдаў дакумент , які мог прыцягнуць да гандлю ў гэтым краі 
больш купцоў, вызваліў іх на  тры гады ад падаткаў. 

Аднак галоўнае, што пакінуў пасля сябе Станіслаў Аўгуст 
гэта – канстытуцыю РП 1791 г. Гэта была першая канстытуцыя 
такога плану ў Еўропе. Яна павінна была адрадзіць дзяржаву,  
умацаваць яе, не даць разарваць сябе на кавалкі. Але на жаль 
кароль быў ужо марыянеткай у руках Прусіі і Расіі. Спроба Т. 
Касцюшкі аднавіць дзяржаву ў 1794 г. скончылася таксама 
няўдачай. У 1795 г. Рэч Паспалітая знікае з палітычнай карты 
міру як самастойная дзяржава. 

Прускі кароль вывез з Кракава ў Берлін каралеўскія 
сімвалы ўлады. Станіслаў Аўгуст атрымаў з Пецярбуга загад 
пераехаць з Варшавы ў Гродна, дзе 25 лістапада  ў дзень св. 
Кацярыны падпісаў акт аб адмове ад прыстола. Ен хацеў пасля 
гэтага выехаць у Італію, але тут зноў умяшалася Кацярына ІІ, 
якая баялася, што за мяжой вакол сябе ен збярэ кааліцыю за 
адраджэнне РП. 

Два гады ен пражыў у Гродне, а пасля пераехаў у 
Пецярбург і тут , як пішуць даследчыкі, жыў не па сродках, на 
шырокую нагу. 

А 12 лютага 1798 года ва ўзросце 66 гадоў ен памер у 
чужым Пецярбургу ад аппалексічнага ўдару. Там жа яго і 
пахавалі. 

Але і пасля смерці цела яго доўга пакутавала. Труна ў 1938 
г. была перавезена на радзіму караля – у веску Воўчын ( тады 
гэта тэрыторыя Польшчы). Зараз нажаль, ні труны ні цела 
нічога няма. А дзе ж тады? Адны гавораць аб тым, што хтосці з 
мясцовых жыхароў перазахараніў цела. Другія – ужо з 
Пецярбурга прывезлі ні цела ў труне, а яго прах, бо пад 
уздзеяннем навадненняў у горадзе, марская соль ,як вядома,  
разбурае тканіну чалавечага арганізма. Што ж засталося? 
Фрагменты абутку, кускі адзення. Самае цэннае – часткі 

каранацыйнага плашча Станіслава Аўгуста. Гэта ўсе, што 
засталося ад апошняга польскага караля. 

 
2. Варта ўспомніць і яшчэ пра аднаго чалавека, чые 

юнацтва і адукацыя прайшла ў Воўчыне. Гэта – сябар у 
юнацтве караля РП – Антоній Тызенгаўз. Яны разам тут 
выхоўваліся. Менавіта адсюль, з Воўчынскай школы 
Канстанцыі Панятоўскай, выйшаў Антоній з думкай аб 
паляпшэнні эканомікі сваей краіны, яе рэфармаванні. Праўда, 
месцам сваіх рэформ ен выбраў г. Гродна. І Станіслаў Аўгуст 
Панятоўскі зрабіў свайго сябра гродненскім старастай , 
падскарбіям Літоўскім ( міністрам фінансаў) ВКЛ. Дзякуючы 
гэтаму чалавеку пачалося массавае будаўніцтва прадпрыем-
стваў, жылля, культурных аб’ектаў. Пры ім у Гродні быў 
адкрыты тэатр, капэла, музычна-тэатральная школа. Ен 
заснаваў медыцынскую школу, выдаў першую газету на 
тэрыторыі Беларусі – “Газету Гродзеньску”. 

Але з-за сваей актыўнай дзейнасці ў яго з’явілася шмат 
ворагаў – зайздроснікаў, якія ў рэшце рэшт зрабілі Антонія 
Тызенгаўза банкротам. Антоній быў у роспачы і таму 
звярнуўся да свайго караля, але той у адказ адвярнуўся ад яго. 
Звярнуўся ў сейм, але і сейм недапамог. У выніку яго прагналі з 
Гродна. Апошнія 5 год Антоній Тызенгаўз хварэў, быў у 
адзіноце. Так ен і памер, усімі забыты, у 1785 г. Гэты знакаміты 
рэфарматар, лёс якого таксама быў звязаны з нашым родным 
краем. 

 
3.Дачыненне да Камянеччыны мае і нараджэнец в. Скокі 

Брэсцкага павета – Юльян Урсын Нямцэвіч. 
Пачатковую адукацыю ен атрымаў у бресцкім езуіцкім 

калегіуме. У 1777 г. закончыў кадэцкі корпус у Варшаве. 
Будучы выхаванцам гэтага копрусу прыязджае ў Воучын і 
працуе асабістым сакратаром князя Міхаіла Чартарыскага. 
Менавіта тут, у Воўчыне, пачынае ен кар’еру пісьменніка і 
гісторыёграфа. 

Яго заўседы цікавілі прыродныя багацці, гандаль, 
навігацыя. Па службе ен наведаў шмат дзяржаў Еўропы. Стаў 

дэпутатам аднаго з сеймаў (1785 г.), выступаў супраць 
магнатаў, якія супрацоўнічалі з Расіяй. Прапаноўваў не раз 
правесці сацыяльныя рэформы, вызвалення сялян ад прыгону. 
Акрамя гэтага, менавіта Юльян Нямцэвіч, становіцца 
рэдактарам першай палітычнай газеты ў Рэчы Паспалітай 
“Нацыянальная газета”. Яго не раз папракалі ў тым, што ен 
,шляхціц, здрадзіў свайму саслоўю. 

Юльян меў непасрэднае дачыненне і да падрыхтоўкі 
прагрэсіўнай канстытуцыі 3 мая 1791 г.  

Але яго большую вядомасць прынес яго ўдзел у паўстанні 
пад кіраўніцтвам Т. Касцюшкі. Тады ен быў начальнікам яго 
канцэлярыі і яго ад’ютантам. У бітве пад Мацяёвіцамі 10 
кастрычніка  1794 г. быў паранены і ўзяты ў палон. 

Разам з Тадэвушам 2 гады прасядзеў у Петрапаўлаўскай 
крэпасці. Пры рускім цары Паўле І яны былі вызвалены. 
Нямцэвіч адпраўляецца ў Амерыку. 

Калі ў 1802 г. памер яго бацька, прыехаў на Беларусь, 
прывеў у парадак фінансавыя справы бацькі, выдаў 7 кніг і 
зноў выехаў у Амерыку, дзе займаўся літаратурнай дзейнасцю.  

У 1812-1816 г.г. зноў падарожнічае па Беларусі, асабліва 
па родным месцам Брэстчыны. Усе ўбачанае запісвае ў 
дзеннікі.  

Нягледзячы на ўзрост, ен яшчэ прыймае  ўдзел у паўстанні 
1830-1831 г.г. І нават быў членам “ Часовага ўрада”. 

Але паўстанне было падаўлена і Юліян зноў аказваецца ў 
эміграцыі. Памер у 1841 г. у Парыжы. 

 
 

Заканчэнне 
 
Гэта толькі малая частка тых асоб, з якімі звязана гісторыя 

нашага краю. Людзі, яны як гарады і вёскі розныя. Але 
менавіта яны ствараюць гісторыю. І па вялікім рахунку існуе не 
гісторыя, а біяграфіі.  

Камянеччына была ці стала радзімай для многіх асоб. Само 
геапалітычнае становішча спрыяла гэтаму. Таму не дзіва, што 
тут у розныя часы з’яўляліся вядомыя на ўвесь свет асобы. І ўсе 

яны ўзбагацілі наш край. Упэўнены, што нам ёсць чым і кім 
ганарыцца. Лічу, што гісторыю свайго народа, а значыць і асоб, 
якія яе тварылі, трэба ведаць абавязкова, у адваротным 
выпадку такі народ проста не мае права на далейшае 
гістарычнае існаванне.  

 
Бібліяграфічны спіс: 

1. Чаропка В. Апошні дыктатар паўстання Рамуальд Траўгут. 
// Беларускі гістарычны часопіс. 2005, № 8. Стар. 26 

2. Анатоль Гладышчук. Кароль Воўчына. // Навіны 
Камянеччыны. 2002, №38. 

3. Л. I. Лінкевіч, Л. М. Несцярчук, Ю. I. Сахарчук. Высокае 
1494 - 1994. Брэст, 1994. 

4. С Дубовік. Асветнік зямлі Камянецкай. // Літаратура і 
мастацтва. 2005, №35. 

5. Памяць: Камянецкі раён: Гістарычна-дакументальныя 
хронікі гарадрў і 15 раёнаў Беларусі. - Мн.: Ураджай, 1997. 

6. Памяць: Гістарычна-дакументальная хроніка Брэста. У 2 
кн. Кн. 1. - Мн.: БЕЛТА, 1997. 

7. Георгій Мусевіч. Апошні кароль Рэчы Паспалітай. // 
Навіны Камянеччыны. 1998, № 22 - 32. 

8. I. Масляніцына, М. Багадзяж. Жанчына ў гісторыі Беларусі 
// Беларускі гістарычны часопіс. 2005, № 9. Стар. 54. 
 
 
 
 
© Інтэрнэт-версія: Камунікат.org, 2011 год 

© PDF: Камунікат.org, 2011 год 


